
ABSTRAK

Fokus utama kajian ini ialah untuk mengenal pasti hubungan amalan kepimpinan
transformasi pengetua, komitmen terhadap organisasi sekolah dan efikasi kendiri guru
terhadap kepuasan kerja dalam kalangan guru-guru sekolah menengah pedalaman
negeri Sabah. Seramai 397 orang guru di pilih sebagai sampel kajian di 26 buah
sekolah menengah yang terdapat di empat Pejabat Pendidikan Daerah pedalaman
negeri Sabah. Pemilihan sampel dibuat secara rawak berstrata. Data diperoleh dengan
menggunakan soal selidik dan dianalisis dengan menggunakan program SPSS Versi
22.0. Empat instrumen yang digunakan dalam kajian ini telah diuji melalui kajian rintis
iaitu  Multifactor Leadership Questionnairé (MLQ) dengan nilai kebolehpercayaan
Cronbach Alpha= 0.92, Organizational Commitment Questionnaire (OCQ) dengan nilai
kebolehpercayaan Cronbach Alpha = 0.77, * Teacher Efficacy Scale’ (TES) dengan nilai
kebolehpercayaan Cronbach Alpha = 0.62 dan 'Minnesota Satisfaction Questionnaire’
(MSQ) dengan nilai kebolehpercayaan Cronbach Alpha = 0.68. Keputusan pengujian
hipotesis kajian menggunakan korelasi Pearson mendapati terdapat hubungan antara
amalan kepimpinan transformasi pengetua dengan kepuasan kerja guru (r =0.149, <
0.05), komitmen terhadap organisasi sekolah dengan kepuasan kerja guru (7 =0.390,
< 0.05), efikasi kendiri guru dengan kepuasan kerja guru (r =0.308, < 0.05).
Keputusan penguijian hipotesis kajian menggunakan korelasi pearson juga mendapati
wujud hubungan positif amalan kepimpinan transformasi pengetua, komitmen
organisasi sekolah dan efikasi kendiri guru terhadap kepuasan kerja guru. Manakala
keputusan regresi berganda (stepwise), mendapati wujud pengaruh amalan
kepimpinan transformasi pengetua, komitmen terhadap organisasi sekolah dan efikasi
kendiri guru terhadap kepuasan kerja guru. Ketiga-tiga pemboleh ubah ini, iaitu
amalan kepimpinan transformasi pengetua, komitmen terhadap organisasi sekolah dan
efikasi kendiri guru saling berkait untuk mempengaruhi kepuasan bekerja guru. Oleh
itu, adalah diharapkan penambahbaikan pentadbiran sekolah hendaklah mengambil
kira aspek yang dikaji diberi perhatian oleh pihak pengurusan sekolah untuk kepuasan

kerja guru, khususnya guru-guru di pedalaman Sabah.



ABSTRACT

PRACTICES TRANSFORMATION LEADERSHIP COMMITMENT TO SCHOOL
ORGANIZATION AND TEACHERS’ EFFICIENCY AND ITS RELATIONSHIP
WITH SATISFACTION OF TEACHERS IN RURAL SCHOOLS OF SABAH

The main focus of this study was to identify the relationship between principals’
transformational leadership practices, school organization commitment and teacher
self-efficacy on job satisfaction among Sabah's secondary school teachers. A total of
397 teachers were selected as study samples in 26 secondary schools located in four
rural District Education Office of Sabah. Sample selection is made at random. Data
were obtained using questionnaire and analyzed using SPSS Version 22.0 program.
The four instruments used in this study were tested through a pilot study, Multifactor
Leadership Questionnaire (MLQ) with Cronbach Alpha = 0.92, Organizational
Commitment Questionnaire (OCQ) with Cronbach Alpha = 0.77, 'Teacher Efficacy
Scale' (TES) with Cronbach Alpha = 0.62 and the Minnesota Satisfaction Questionnaire
(MSQ) with Cronbach Alpha = 0.68. The results of the hypothesis testing test using
Pearson's correlation found that there was a relationship between teacher
transformational leadership practice and teacher job satistaction (r = 0.149, <0.05),
commitment to school organization and teacher job satisfaction (r = 0.390, <0.05),
teacher self-efficacy and satisfaction teacher work (r = 0.308, <0.05). The hypothesis
testing results of the study using pearson correlation also found that there was a
positive relationship between principal transformation leadership practice, school
organization commitment and teacher self-efficacy on teacher job satisfaction.
Meanwhile, stepwise regression results found that the influence of the principal’s
transformational leadership practices, school organization commitment and teacher
self-efficacy on teacher job satisfaction. These three variables, principally the practice
of transformational leadership, commitment to school organization and teacher self-
efficacy are interrelated to influence teacher job satisfaction. Therefore, it is hoped
that improvement in school administration should take into account aspects that are
being considered by the school management for the satisfaction of the work of
teacher’s, especially teachers in the rural school of Sabah.

BAB 1

PENDAHULUAN

1.1 Pengenalan

Perubahan yang berterusan bagi mengekal dan meningkatkan prestasi serta
keberkesanan institusi pendidikan di Malaysia dewasa ini perlu dilakukan, selaras
dengan wawasan dan agenda yang termaktub dalam misi Kementerian Pendidikan
Malaysia (KPM) yang memberi tumpuan kepada usaha untuk membangunkan sistem
pendidikan yang berkualiti dan bertaraf dunia bagi memperkembangkan potensi
setiap individu sepenuhnya bagi memenuhi aspirasi Negara Malaysia.

Selaras dengan itu, untuk mengekal dan meningkatkan prestasi serta
keberkesanan misi Kementerian Pelajaran Malaysia, ia menuntut komitmen dan
usaha yang berterusan daripada setiap kepimpinan sekolah dan guru-guru yang
menjadi tonggak utama membentuk dan meningkatkan kemenjadian pelajar dalam
akademik, kokurikulum dan sahsiah di peringkat sekolah. Perubahan dan
keberkesanan pelaksanaan sistem pendidikan dalam sesebuah negara sering kali
dikaitkan dengan kecemerlangan kepimpinan dan kualiti guru-guru dalam sesebuah
sekolah menurut pandangan Kyantrowitz, Wingert dan Pat (2001). Malah
pembangunan dan kemajuan negara pada masa depan bergantung kepada sistem
pendidikan, kepimpinan sekolah, guru-guru dan rupa bentuk pelajar yang akan

dihasilkan.

Perubahan yang berterusan bagi meningkatkan keberkesanan sistem
pendidikan menuntut pemimpin sekolah dan guru lebih bersikap adaptif, bekerja
secara efektif, sentiasa meningkatkan kemajuan sekolah, berfokus kepada kebajikan
dan kemajuan pelajar dan berkongsi matlamat untuk memajukan sekolah dan
meningkatkan tahap pendidikan di Malaysia. Dalam hal ini, pengukuhan dan
penyuburan perkembangan diri pemimpin yang stabil dari aspek psikologi bagi
meningkatkan penglibatan kendiri yang optimum dalam kemahiran berinteraksi

dengan guru-guru dan pelajar harus diutamakan. Adalah menjadi tanggungjawab



setiap kepimpinan sekolah di Malaysia, berusaha merealisasikan hasrat tersebut.
Sekolah berkesan menuntut komitmen, moral dan akhlak dalam kalangan semua
warga pendidik iaitu pengurus-pemimpin, guru-guru, kakitangan sokongan dan
pemimpin pelajar. Perubahan yang berlaku dalam sistem kepimpinan sekolah
penting untuk mencapai hasrat tersebut tanpa mengetepikan persoalan emosi.

Dewasa ini isu beban tugas guru pasti memberi kesan terhadap prestasi kerja
mereka, merangkumi aspek seperti pengajaran dan pembelajaran, sikap dan nilai,
yang sepatutnya perlu diamalkan oleh seorang guru selaras dengan tuntutan
Falsafah Pendidikan Negara. Dalam hal ini untuk memastikan guru-guru sekolah
melaksanakan tugas dengan berkesan, sewajarnyalah pertimbangan terhadap aspek
kepuasan kerja, kepimpinan, komitmen dan efikasi harus diberi perhatian
sepenuhnya. Perhatian terhadap aspek tersebut sangat penting kerana dikatakan ia
mempunyai kesan langsung ke atas prestasi kerja dan sumbangan guru terhadap
sekolah.

Aspek kepuasan kerja guru perlu ditangani dengan baik, ini adalah kerana
peningkatan yang berlaku di dalam kepuasan kerja guru mampu memotivasikan
mereka untuk meneruskan usaha bagi meningkatkan kemahiran pengajaran,
menjana persekitaran pembelajaran yang lebih baik dan meningkatkan pencapaian
pelajar. Peningkatan yang berlaku di dalam kepuasan kerja guru mampu
memotivasikan mereka untuk meneruskan usaha bagi meningkatkan kemahiran
pengajaran, menjana persekitaran pembelajaran yang lebih baik dan meningkatkan
pencapaian pelajar Junaidah dan Nik Rosila (2013). Kepuasan bekerja dalam
kalangan guru juga berkait rapat dengan penglibatan dalam membuat keputusan,
autonomi yang tinggi di tempat kerja, keadaan persekitaran tempat bekerja dan
kemajuan dalam pencapaian pelajar (Pearson dan Moomaw, 2005; Ingersoll, 2001).

Penyelidik Oshagbemi (2003), menyatakan bahawa kepuasan kerja
merupakan atribut penting yang ingin dicapai oleh setiap organisasi, kenyataan ini
disokong oleh Robbin (2001), yang mengatakan bahawa terdapat bukti yang ketara
menunjukkan pekerja yang tidak berpuas hati akan lebih kerap ponteng kerja dan
berkemungkinan mempunyai gelagat yang destruktif. Kepuasan kerja juga



merupakan penentu yang penting sama ada seseorang pegawai itu akan
meneruskan perkhidmatan atau berlaku pusing ganti yang tinggi dalam pekerjaan.
Walaupun kajian mengenai kepuasan kerja telah banyak dijalankan tetapi
disebabkan pekerjaan dan persekitaran pekerjaan sentiasa berubah mengikut
perkembangan semasa maka isu-isu berkaitan dengan kepuasan kerja adalah
sentiasa relevan untuk dikaji. Banyak kajian-kajian yang terkini berkaitan dengan
kepuasan kerja dijalankan di antaranya adalah Stempien dan Voen (2002), Ali Murat
(2003) dan Carlson dan Mellor (2004).

Selanjutnya kepelbagaian pendekatan kepimpinan dalam pendidikan mula
diperkenalkan dalam era 80-an. Antara gaya kepimpinan pendidikan yang sangat
popular dan diterima baik oleh semua pihak pada era 1980-an-1990-an adalah
autokratik, demokratik, dan lezzie faire (Hussein, 2008; Fullan, 2010; Certo, 2012).
Evolusi sistem pendidikan masa kini, menampilkan satu bentuk baru gaya
kepimpinan pendidikan iaitu kepimpinan transformasi. Perubahan gaya kepimpinan
pendidikan masa kini amat ketara jika dibanding dengan kepimpinan organisasi yang
terdahulu iaitu kebergantungan kepada pengawalan manusia dan proses kerja
(Leithwood et al., 2003; Joseph, 2007; Certo, 2012). Maka, kepimpinan transformasi
dilihat lebih dominan dalam mencorakkan kepimpinan pendidikan pada masa kini
dan masa depan. Keberkesanan kepimpinan juga merupakan suatu kemestian bagi
pemimpin mencapai piawai dan penanda aras untuk organisasi mereka (Carnoy &
Loeb, 2012; Verstegen, 2012). Menurut Shahril Marzuki (2000) kepimpinanlah yang
menggerakkan sekolah maju ke hadapan atau sebaliknya.

Aspek komitmen telah dikenalpasti juga sebagai faktor penting dalam
menentukan kejayaan dan keberkesanan keseluruhan sesebuah organisasi. Sejak
beberapa dekad yang lalu kajian mengenai komitmen telah meningkat dan menjadi
subjek kajian yang popular dalam kalangan penyelidik. Ini disebabkan salah satu
aspek dalam persekitaran tempat kerja adalah aspek perlakuan pekerjaan yang
mempunyai kaitan dengan motivasi pekerja dalam melaksanakan sesuatu tugasan
ialah sejauh mana tahap komitmen mereka terhadap organisasi. Kajian telah

menunjukkan bahawa pekerja yang mempunyai komitmen yang tinggi akan



berusaha lebih daripada mereka yang mempunyai komitmen yang rendah (Larson,
2014).

Menurut Kumari dan Priya, (2017) komitmen organisasi ialah penerimaan
matlamat dan nilai organisasi seperti matlamat untuk diri sendiri atau pekerja itu
sendiri. Pekerja bersedia untuk menambahkan usaha dan pengorbanan demi untuk
matlamat dan kebaikan organisasi. Masalah organisasi juga merupakan masalah
yang perlu difikirkan oleh pekerja. Kejayaan dan kegagalan sesebuah organisasi
adalah kejayaan dan kegagalan bagi inidividu yang bernaung di organisasi tersebut.
Oleh itu pekerja akan merasakan hubungan yang rapat antara dirinya dan organisasi.
Pekerja akan menunjukkan kesetiaan terhadap organisasinya, merasa terancam
apabila organisasi atau institusinya itu menerima kecaman, dikutuk, dilanda
permasalahan dan sebagainya. Pekerja berminat untuk merapatkan hubungan
dengan orang-orang bertanggungjawab dalam organisasi, menjaga hubungan baik
dalam pekerjaan, ingin dan minat untuk kekal setia dalam organisasinya walaupun

ditawarkan dengan pelbagai alternatif yang menarik.

Selanjutnya keyakinan seseorang guru semasa mengajar bolehlah dikaitkan
dengan efikasi kendiri. Menurut Ahmad Zabidi (2006), efikasi kendiri ialah keupayaan
seseorang melakukan sesuatu tugas sehingga ke tahap tertentu. Apabila kita
memiliki keyakinan tugas itu dapat diselesaikan, ia akan menghasilkan kejayaan.
Begitu juga sebaliknya, apabila kita tidak yakin dengan kemampuan diri, maka kita
akan gagal sebelum mencuba sesuatu. Kesimpulan yang dibuat oleh Ahmad Zabidi
(2006) ialah bagi menjadi pemimpin diri yang terbaik, perlu membina efikasi kendiri
yang positif supaya segala cita-cita dan matlamat akan tercapai.

Penyelidik Tschannen-Moran dan Hoy (2001) menyatakan bahawa efikasi
guru telah terbukti mempunyai perkaitan yang kuat kepada kebanyakan dapatan
pendidikan yang bermakna seperti ketekunan guru, semangat guru, komitmen kerja
dan tingkah laku instruksional. Begitu juga dengan dapatan murid seperti
pencapaian, motivasi dan kepercayaan efikasi kendiri. Bagaimanapun masalah dalam
pengukuran ketekunan telah menyukarkan mereka yang ingin membuat kajian
tentang efikasi guru. Efikasi guru merupakan satu idea yang mudah dengan implikasi



